
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দুই তীরে মন রেখে






নোঙর-ছেঁড়া এই নায়ে

উদাসে বসে বসে ভাবি—

ঘর বেঁধেছিল কোন গাঁয়ে

সেথা কি ফুরাল সব দাবী।


দু-তীর অনেক দূরে সরে,

ভাটির টানেই ভেসে চলি

এ পারে কেবলি মাটি বারে

ওপারে নরম কাঁচা পলি।


বাঁধন-ছেঁড়া এই নায়ে

স্রোতের ডাক শুনি বসে

ছায়া যে নামে পায়ে পায়ে

তীরের মাটি যায় ধসে।


সাগর কোথা কোন্ বাঁকে

কেবলি ঘোলাজল কাটে,

তীরেরা বাহু মেলে ডাকে

নতুন নোঙর কোন্ ঘাটে॥

